
— 123 —


Ma pe « O Baxo de Giudda » me ven raggia.....
Pòveo de mî, quant’anime dannae....!
A liga « O Segnò a-o palo » 'sta marmaggia
e in t’« A flagellazion », pass’a-e bacchae.
Oh, do Venerdì Santo
mai bella procescion!
inghirlandae de scioe
e Cascie pân giardin....
Treì colpi de massêua
e van i Portantin.
Oh, do Venerdì Santo
mai bella procescion!
con ätri corpi a-e stanghe
se ferman...., quanti son?
son ciù de vintiquattro
co-a forza de Sanson.







IV





S’ûnn-a Cascia ve pä bella, quell’ätra,
mae cäi, ch’a ven apprêuvo, ancon de ciù:
l’« Ecce homo », doppo « A coronn-a
[de spinn-e »,
doî gioielli! Però..., no me va zù...,

l’ho in sciö stêummego lì comm’e trenette
quelli pendin da forca e mascarsoîn....
e, ciù de tûtti, « O Mangia fûgassette »...,[1]
ghe daieìva, se poësse, di pattoîn.
Oh, do Venerdì Santo
mai bella procescion!
de vedde tanti lûmmi
ho i êuggi imbarlûghae;
mesciame no me posso,
e stradde son tappae....
Oh, do Venerdì Santo
mai bella procescion!
stivae son tûtt’e ciasse




	↑ Popolano savonese cui si ispirò l’autore del Mistero.

